
1.  Inngangur 

Tildrög þessa verkefnis eru þau að Landsvirkjun óskaði eftir því við Landgræðslu ríkisins að hún annaðist 

úttekt sumarið 2012 á ástandi lands við bakka Lagarfljóts og Jökulsár í Fljótsdal með tilliti til landbrots. 

Svæðið sem um ræðir nær frá Fljótsdalsstöð og allt til sjávar, sem er um 100 km leið.  

Ár eru mjög breytileg kerfi og rof við árbakka er náttúrulegur hluti þeirra. Áhrif vegna athafna mannsins 

geta hins vegar haft áhrif á þessi náttúrulegu ferli m.a. breytt rennsli og haft áhrif á landbrot við 

árbakkana. Vegna virkjunar við Kárahnjúka og tilkomu Hálslóns hafa orðið breytingar á vatnsrennsli 

Jökulsár í Fljótsdal og Lagarfljóts.  

Markmið verkefnisins var því að fá heildaryfirlit yfir núverandi stöðu landbrots við árnar og mat á því 

hvar hætta er á landbroti og hversu mikil hún er. Þar sem ekki var fyrirliggjandi neitt slíkt matskerfi 

hérlendis hönnuðu starfsmenn Landgræðslunnar flokkunarkerfi til að meta landbrotið og er því lýst hér í 

næsta kafla. Ekki var lagt mat á rofhraða og ástæður rofs þar sem það er utan þessa verkefnis.  

Þessi úttekt er unnin af starfsmönnum Landgræðslunnar, Sigurjóni Einarssyni og Elínu Fjólu 

Þórarinsdóttur.  Þau tóku jafnfram allar ljósmyndirnar sem birtar eru í skýrslunni en þær voru teknar við 

vettvangsvinnuna í sumar. 

 

 
Hreindýr í Húsey 

 

 

2.  Flokkunarkerfi og úttekt 

Eins og áður sagði hönnuðu starfsmenn Landgræðslunnar flokkunarkerfi til að nota við úttekt á 

árbökkum. Þar sem ekkert slíkt flokkunarkerfi er til hérlendis þá var stuðst við kerfi sem notað hefur 

verið í Ástralíu (Riverbank Erosion Assessment © 2007 Cardno (Qld) Pty Ltd) og það lagað að aðstæðum 

hérlendis og þörfum verkefnisins.  

Helstu áherslur varðandi flokkunina var að hún fæli í sér mat á gerð árbakka og mat á rofi/rofhættu á 

árbökkunum. Í því skyni voru eftirfarandi þættir skoðaðir; bakkagerð, hæð bakka, halli á árbakka og 

mat á landbroti (virkt landbrot).  

Bakkagerð var skipt niður í 10 eftirfarandi flokka (sjá ljósmyndir 1-10)  

 1).  Gróinn bakki – heill   2.)  Gróinn bakki – rofinn  

3.)  Sandströnd    4.)  Sandströnd með gróðurbakka  

5.) Malarströnd     6.)  Malarströnd með gróðurbakka 

7.)  Áreyrar      8.)  Klettar og grjót 

9.)  Bakkavörn    10.) Varnargarðar 

 

   
Mynd 1. Gróinn bakki – heill  Mynd 2. Gróinn bakki - rofinn 

Mynd 3. Sandströnd. Mynd 4. Sandströnd með gróðurbakka 
 

   
Mynd 5. Malarströnd Mynd 6. Malarströnd með gróðurbakka 
 

   
Mynd 7.  Áreyrar Mynd 8. Klettar og grjót 
 

   
Mynd 9.  Bakkavörn Mynd 10. Varnargarður 

Hæð bakka var metin í 0-3 m fjarlægð frá vatnsborði, eftir aðstæðum. Hæðinni var skipt niður í fjóra 

eftirfarandi flokka (sjá ljósmyndir 11-14). 

1.)  0 -0,5 m  2.)  0,5 – 1 m  3.)  1 – 1,5 m  4.)  >1,5 m 

 

   
Mynd 11. Hæð bakka 0 – 0,5 m Mynd 12. Hæð bakka  0,5 – 1  m 
 

   
Mynd 13. Hæð bakka 1 - 1,5 m Mynd 14. Hæð bakka  > 1,5  m 

Halli á árbakka var metinn og skipt niður í fimm eftirfarandi flokka (sjá ljósmyndir 15-19).  

1.)  Lóðréttur 80-90°  2.)  Brattur 60-80°  3.)  Hallandi 30-60° 

 4.)  Aflíðandi 10-30°  5.)  Flatur <10° 

 

   
Mynd 15. Lóðréttur árbakki, halli 80-90° Mynd 16. Brattur árbakki, halli 60-80° 
 

    
Mynd 17. Hallandi árbakki, halli 30-60° Mynd 18. Aflíðandi árbakki, halli 10-30° 

Mynd 19. Flatur árbakki, halli < 10° 

 

 

Mat á landbroti var skipt niður í fjóra eftirfarandi flokka (sjá ljósmyndir 20-27) 

1.) Ekkert eða mjög lítið sýnilegt rof er til staðar og aðstæður þannig að ekki er líklegt að það 

muni eiga sér stað í náinni framtíð. 

2.) Lítilsháttar sýnilegt rof er til staðar og bakkar  viðkvæmir og því hugsanlegt að rof geti átt sér 

stað í náinni framtíð t.d. þegar vatnsstaða er mjög há. 

3.) Töluvert rof vegna landbrots er til staðar en þó ekki eins alvarlegt og í flokki 4. Sýnileg 

ummerki eru t.d. að laus jarðvegur er sýnilegur á yfirborði. 

4.) Mikið rof vegna landbrots á sér stað og ummerki um það eru augljós t.d. þar sem grafið 

hefur undan bökkum. 

   
Mynd 20. Ekkert eða mjög lítið landbrot Mynd 21. Ekkert eða mjög lítið landbrot 
 

   
Mynd 22. Lítilsháttar landbrot Mynd 23. Lítilsháttar landbrot 



6 
 

   
Mynd 24. Töluvert landbrot Mynd 25. Töluvert landbrot 
 

   
Mynd 26. Mikið landbrot Mynd 27. Mikið landbrot 

3.  Umhverfisaðstæður við Lagarfljót og Jökulsá í Fljótsdal 

Vatnshæð í Lagarfljóti og Jökulsá í Fljótsdal er breytileg. Miðað var við að vettvangsvinnan við úttektin á 

árbökkunum væri gerð síðsumars þegar vatnsstaðan í ánum væri frekar lág og var hún unnin á 

tímabilinu 13. - 31. ágúst.  Á því tímabili var minnsta vatnshæð í Lagarfljóti við Lagarfell 20,31 m y.s. en 

mesta vatnshæðin 20,54 m y.s. (sjá mynd 28). 

 

 
Mynd 28. Vatnshæðarmælingar við Lagarfell í Lagarfljóti 13.-31. ágúst 2012 (heimild 
http://www.vedur.is/#syn=vatnafar). 
 

 

Vegna þess hversu vatnshæðin er breytileg var í einstaka tilfellum erfitt að meta hvort um landbrot eða 

annars konar rof væri að ræða þar sem jaðrar gróðurlenda lágu töluvert ofan þeirrar vatnsstöðu sem 

var þegar vettvangsvinnan var unnin. Það er ljóst að töluverð áhrif öldurofs eru við Löginn og víðar við 

Lagarfljótið þar sem farvegurinn er breiður. Því er hugsanlegt að á einhverjum svæðum þar sem 

gróðurbakkar eru ofan við sand- eða malarstrendur geti átt sér stað heldur meira landbrot en kemur 

fram í  úttektinni þegar að saman fer mjög há vatnsstaða og hvassviðri. 

  

http://www.vedur.is/#syn=vatnafar

4.  Vettvangsúttekt og niðurstöður 

Úttektin sjálf fólst í vettvangsskoðun þar sem farið var eftir árbökkunum beggja vegna ánna, þeir metnir 

með sjónmati og matið kortlagt. Við kortlagningu á vettvangi var stuðst við nýjustu loftljósmyndir sem 

völ var á þ.e. frá 2006, 2004 og 2000, og þær notaðar sem grunnur við kortlagninguna. Kortlagningin var 

unnin í mælikvarða 1 : 5.000 og miðað var við að minnsta eining sem var kortlögð væri 50 m.  Jafnframt 

voru teknir GPS punktar til að afmarka skil milli mismunandi flokka og ljósmyndir með GPS staðsetningu 

voru teknar til að sýna mismunandi gerðir rofs við árbakkana. 

 

 
Mynd 29. GPS mæling og úttekt á landbroti 

 

Heildarlengd árbakkanna sem úttektin var unnin á nam 211,5 km. Þar af var lítilsháttar eða ekkert 

landbrot á um 161 km, talsvert landbrot á 36,5 km en mikið landbrot reyndist vera á um 14 km.  

 

Tafla 1. Hlutfallsleg skipting eftir mismunandi flokkum landbrots og heildarlengd þeirra í km 

Landbrot Heildarlengd km Hlutfall % 

Ekkert eða mjög lítið  90,9 43 

Lítilsháttar 70,3 33 

Töluvert 36,4 17 

Mikið 13,9 7 

Samtals 211,5 100 

 

 

Heildaryfirlit yfir landbrotið er sýnt á tveimur kortum, annars vegar norðurhlutinn (kort 1) og hins vegar 

suðurhlutinn (kort 2).  

Nákvæmari upplýsingar um landbrot á einstökum jörðum er svo birt á kortum 3-47. Landamerki 

Nytjalands eru notuð sem grunnur til að afmarka jarðirnar en í nokkrum tilvikum vantar heiti á 

viðkomandi jörð eða jarðarhluta.  

Á kortunum er birt loftmynd þar sem landbrot við árbakka viðkomandi jarðar hefur verið flokkað auk 

þess sem nánari upplýsingar um landbrotið s.s. lengd viðkomandi mælilínu, bakkagerð og hæð og halla 

árbakkanna eru birtar í töflu. Jafnframt fylgir stutt textalýsing og ljósmyndir frá viðkomandi jörð sem 

sýna dæmigert landbrot og bakkagerð. Kortum af jörðunum er raðað þannig að fyrsta kort er af Húsey, 

nyrsta bæ vestan við Lagarfljótið og bæjaröðinni er svo fylgt vestan við fljótið allt suður að 

Lagarfljótsstöð, síðan er tekin bæjarröðin austan við fljótið frá suðri til norðurs.  

